
Сёньня ранкам на вуліцы 

было даволі золка,
і ў маю хату “папрасіўся”

 дзьмухавец –
напэўна, ягоны цікаўны нос
выпадкова патрапіў пад вочапку

 вядра.

Ягоная залацістая галава 
ляжала на парозе,

прыплюснутым вокам
 разглядаючы 

невядомае ёй навакольле.
За дзень так аніхто 

і не наважыўся 
той дзьмухавец прыбраць –
пра яго існаваньне 

проста забыліся. 

Вечарам, калі я запаліў святло,
то знайшоў госця ляжачым 

на парозе,
толькі ад хатняга цяпла 
ён распусьціўся: стаў белым 

і пушыстым.

Засталося зрабіць відавочнае: 
разнасьцежыць вакно 

і выпусціць госця
ў ягоную адмысловую вандроўку,
да якой ён рыхтаваўся 

ўсё сваё жыцьцё.

Г.Станкевіч

дошка

рэЗананс

Міф пра зборачны цэх СССР адарваўся ад рэаль-
насці, жыве цяпер у віртуальнай прасторы ды 
падсілкоўваецца намаганнямі дзяржаўнай прапа-
ганды і нагадвае міф пра Ахілеса і чарапаху.. 

Беларускі варыянт міфа

«Усё цячэ, усё змяняецца». 
Аўтарства гэтага выказвання 
прыпісваюць старажытна-
грэчаскаму філосафу Геракліту 
(каля 554–483 да н. э.), аднак 
мы лёгка можам знайсці яго 
паслядоўнікаў сярод родных 
бяроз і асін. Да прыкладу, 
у снежні 2009 года адзіны 
палітык (АП) надаў сярэдняй 
зарплаце сакральны статус. 
Ён паставіў перад урадам 
задачу цаной «крыві з носу» 
выйсці на «святую лічбу» (500 
у доларавым эквіваленце) да 
канца 2010 года.

Але ўсё цячэ, усё змяняецца. 
19 красавіка ў Пасланні–2019 
тое, што на працягу дзесяці 
гадоў афіцыйна лічылася 
святым, было паніжана да 

будзённага: «Мы павінны 
стварыць людзям мінімальна 
нармальныя ўмовы для 
жыцця. А гэта перш за ўсё тыя 
«няшчасныя» 500 долараў».

Тут напрошваецца яшчэ 
адна паралель, навеяная 
рэшткамі школьных ведаў 
з антычнай гісторыі і 
міфалогіі. Магчыма, чытач 
ужо здагадаўся, што гаворка 
ідзе пра Ахілеса і чарапаху. 
Хутканогі герой не ў стане 
дагнаць чарапаху, бо за час, які 
ён марнуе на пераадоленне 
першапачатковай адлегласці, 
што аддзяляе яго ад 
прадстаўніка атрада паўзуноў, 
гэты ціхаходны прадстаўнік 
паспявае прапаўзці пэўную 
адлегласць.

З заробкам у доларавым 
эквіваленце ўжо 
дзесяцігоддзе назіраецца 
аналагічная гісторыя. 
Налічаны ў рублях заробак 
упэўнена расце, але гэтак 
жа ўпэўнена зніжаецца 
курс беларускага рубля. 
Звернемся да сакавіцкай 
статыстыкі. Сярэдні заробак 
за першы вясновы месяц 
склаў 1056,9 рубля, што з 
улікам курсу на канец месяца 
(2,1285 BYN / USD) адпавядала 
497 доларам.

Не хапіла нейкіх 3 долараў 
да «няшчасных» 500. Але не 
хапіла. Такім чынам, узяты 
ўладай дзесяць гадоў таму 
абавязак і цяпер застаецца не 
дасягнутым…

Флагманы прыспускаюць 
сцягі

Айчынны варыянт 
старажытнагрэчаскага міфа 
пры жаданні можна выкарыс-
тоўваць у якасці ілюстрацыі 
стану «беларускай мадэлі» 
на сучасным этапе яе 
развіцця. Але калі мы кажам 
пра развіццё, неабходна 
памятаць, што яно бывае як са 
знакам «+», так і са знакам «–». 
У другім выпадку правільней 
казаць не пра развіццё, а пра 
дэградацыю…

 «Беларуская эканоміка, 
— пераконваў 19 красавіка 
дэпутатаў і народ АП, — і 
надалей працягне будавацца 
на аснове развіцця 
буйных прадпрыемстваў 
і вытворчасцяў. Гэта наш 
бясспрэчны прыярытэт».

Наколькі такое вызначэнне 
прыярытэтаў пацвярджаецца 

афіцыйнай статыстыкай? 
Для адказу на гэтае пытанне 
звернемся да раздзелу 
«Структура валавога 
ўнутранага прадукту па відах 
эканамічнай дзейнасці» 
на сайце Белстата. У 2009 
годзе ўклад апрацоўчай 
прамысловасці ў ВУП склаў 
22,5%, а ў 2017 годзе — 
21,6%. Досыць сціпла, калі 
параўнаць з укладам у ВУП 
сектара паслуг: у 2009 годзе 
— 42,2%, 2017-м — 47,7%.

Беларуская эканоміка даўно 
ўжо стала эканомікай паслугаў, 
а не эканомікай прамысловай 
вытворчасці, што адпавядае 
сусветнай тэндэнцыі. Аднак з 
вокнаў Палаца Незалежнасці 
змены, што адбыліся ў 
структуры эканамічнага 
складніку «беларускай 
мадэлі», разглядзець не 
атрымліваецца.

Што тут можна параіць? 
Адказ на гэтае пытанне 
ўтрымліваецца ў звароце АП 
да Савета Міністраў: «Трэба 
ўсім нам апусціцца на зямлю 
і быць бліжэй да людзей. Я 
часта кажу: калі не ведаеш, 
што рабіць, ідзі да людзей 
— яны табе падкажуць і 

дапамогуць».
У Пасланні–2019 прадук-

цыі МТЗ, МАЗ і БЕЛАЗ 
быў нададзены статус 
нацыянальнага здабытку. 
Дададзім да пералічаных 
прадпрыемстваў «Атлант» 
і «Гарызонт» з «Віцязем» 
— і з дапамогай табліцы 
ацэнім дынаміку развіцця/
дэградацыі нацыянальнага 
здабытку за дзесяць гадоў.

пра поўную тэхналогію 
ўтрымання дойнага статку

Прапаную прайсціся далей 
па тэксце Паслання–2019: «Па 
кожным кірунку неабходныя 
праекты будучыні, якія 
адпавядаюць лепшым 
сусветным тэндэнцыям. Новыя 
вытворчасці і тэхналогіі, а 
значыць — тавары. Пры гэтым 
неабходна думаць не пра тое, 
колькі мы здольныя вырабіць, 
а пра тое, куды і колькі зможам 
прадаць».

Для разумення ўсёй глыбіні 
прыведзенай цытаты нам 
давядзецца звярнуцца да 
паняцця «мадэрнізацыя, 
якая даганяе». У XVII–XVIII 
стагоддзях пратэстанцкія 
краіны Паўночнай Еўропы з 

У першай палове дня 20 траўня, 
прыкладна праз 80 гадзін пасьля 
таго, як пад Магілёвам знайшлі 
цела 22-гадовага супрацоўніка 
ДАІ Яўгена Патаповіча, Сьледчы 
камітэт правёў тэрміновы 
брыфінг. На мерапрыемстве, 
якое не прадугледжвала 
пытаньняў з боку журналістаў і 
куды запрасілі толькі невялікае 
кола дзяржаўных СМІ, начальнік 
галоўнага сьледчага ўпраўленьня 
СК Яўген Архірэеў паведаміў, што 
галоўная вэрсія сьмерці афіцэра 
— суіцыд.

Па словах сьледчых, да такой 
высновы яны прыйшлі пасьля 
вывучэньня ўсіх акалічнасьцяў 
сьмерці міліцыянта, яго асабістай 
перапіскі і знойдзеных на месцы 
здарэньня сьлядоў. Тым ня менш 
да вэрсіі, агучанай афіцыйнымі 
прадстаўнікамі СК, таксама 
застаюцца пытаньні.

інфармацыю пра забойства 
распаўсюдзіў сам ск

Першым пра выкраданьне 
афіцэра ДАІ ў Магілёве прыкладна 
а 20 гадзіне чацьвярга 16 траўня 
паведаміў тэлеграм-канал NEX-
TA.

«Надзвычайнае здарэньне 
ў Магілёўскай вобласьці! — 
гаварылася там. — Увесь асабісты 
склад абласнога УУС падняты па 
трывозе, а ў рэгіёне ўведзены 
плян „Сырэна“. Выкрадзены 
супрацоўнік органаў унутраных 

спраў — афіцэр дарожна-
патрульнай службы ДАІ».

Неафіцыйныя паведамленьні 
пра тое, што цела супрацоўніка 
ДАІ знайшлі ў лесе пад 
Магілёвам, зьявіліся празь 
некалькі гадзін. Першае 
афіцыйнае паведамленьне пра 
сьмерць Яўгена Патаповіча 
прыйшло ад СК у той жа вечар 
чацьвярга. У тэлеграм-канале 
Сьледчага камітэту паведамілі, 
што завялі крымінальную справу 
па артыкуле 362 («Забойства 
супрацоўніка органаў 
унутраных спраў у сувязі з 
выкананьнем ім абавязкаў па 
ахове грамадзкага парадку») 
і што справа знаходзіцца «на 
асабістым кантролі» старшыні 
СК Івана Наскевіча. Пра «гібель 
падчас выкананьня службовых 
абавязкаў» паведаміла і МУС.

Чаму сьледчыя спачатку 
ўпэўнена называлі сьмерць 
Яўгена Патаповіча забойствам, 
а потым прыйшлі да высновы 
пра суіцыд, застаецца 
незразумелым.

На афіцыйным сайце СК 
дагэтуль (па стане на 14.00 
20 траўня) гаворыцца пра 
расьсьледаваньне менавіта 
забойства, хоць крымінальную 
справу заводзяць і проста па 
факце сьмерці чалавека. Як, 
напрыклад, было ў выпадку 
сьмерці Аляксандра Коржыча.

кайданкі на руках
Тое, што рукі загінулага 

былі ў міліцэйскіх кайданках, 
можна было пабачыць на 
апублікаваным фота зь месца 
сьмерці Яўгена Патаповіча. 
Незразумела, ці магчыма ўвогуле 
самому закаваць сябе ў кайданкі. 
А таксама — навошта гэта 
было рабіць. Пытаньняў дадае 
і інфармацыя таго ж тэлеграм-
каналу NEXTA, паводле якой 
кайданкі на руках нябожчыка былі 
зашпіленыя далонямі вонкі. Пры 
такім спосабе нашмат складаней 
выконваць нейкія дзеяньні.

Чорная «волга»
Паводле паведамленьняў 

Сьледчага камітэту, перша-
пачатковая інфармацыя пра 
чорную «Волгу» з расейскімі 
нумарамі і пасажырамі 
неславянскай зьнешнасьці, якая 
магла зьвезьці афіцэра ДАІ ў 
невядомым кірунку, аказалася 
непраўдзівай. Яна паходзіла ад 
самога загінулага, які такім чынам 
нібыта «хацеў паведаміць пра 
сваё месцазнаходжаньне».

Незразумела, якім чынам Яўген 
Патаповіч мог гэтак расказаць 
пра месца свайго меркаванага 
самагубства. Таксама застаецца 
загадкай, як ён увогуле дабраўся 
да месца, дзе пазьней быў 
знойдзены труп. Паводле СК, 
супрацоўнік ДАІ мог даехаць 
туды на неўстаноўленым пакуль 
спадарожным аўтамабілі. 
Сьледчыя цяпер высьвятляюць 
асобу кіроўцы, які завёз Яўгена 
Патаповіча ў лес.

прычыны самагубства
Пра гэта таксама пакуль 

нічога невядома. Як вынікае з 
брыфінгу Сьледчага камітэту, 
Яўген Патаповіч ужо спрабаваў 
скончыць жыцьцё самагубствам, 
гэта здарылася ў красавіку 
2019 году. Аднак застаецца 
незразумелым, чаму, нягледзячы 
на спробу суіцыду, Патаповіч 
заставаўся служыць у ДАІ і нават 
меў доступ да табэльнай зброі.

Таксама, паводле СК, з 
дапамогай асабістага ноўтбука 
загінулага апэратыўнікі атрымалі 
доступ да паведамленьняў, якія 
Патаповіч дасылаў знаёмым. Тыя 
паведамленьні, па інфармацыі 
сьледзтва, таксама зьмяшчалі 
інфармацыю пра магчымы 
суіцыд.

Пры гэтым сябры і знаёмыя 
Патаповіча, зь якімі размаўлялі 
журналісты неўзабаве пасьля 
яго сьмерці, адназначна 
характарызуюць яго як 
пазытыўнага маладога чалавека, 
які меў пляны на будучыню і быў 
задаволены ўмовамі службы ў 
ДАІ.

прыкметы гвалтоўнай 
сьмерці

Адной з самых шакуючых 
дэталяў гісторыі са сьмерцю 
афіцэра ДАІ пад Магілёвам стаў 
здымак цела, апублікаваны 
ў тэлеграм-каналах. Яго 
сапраўднасьць у СК не 
аспрэчваюць, сьледчыя нават 
самі апублікавалі яшчэ адно фота, 
зробленае на месцы здарэньня. 
На абодвух здымках бачна, што 

труп міліцыянта аголены ніжэй 
поясу, у пахавай вобласьці 
сьляды крыві.

Паводле афіцыйнай вэрсіі, 
загінулы сам разьдзеўся перад 
сьмерцю і нават спаліў свае 
форменныя штаны з дапамогай 
загадзя падрыхтаванай гаручай 
вадкасьці. Навошта гэта было 
рабіць і ці ня можа зьнішчэньне 
вопраткі міліцыянта сьведчыць 
пра жаданьне зьнішчыць сьляды 
злачынства, у СК не тлумачаць. Не 
тлумачаць і таго, чаму Патаповіч 
перад сьмерцю набываў у краме 
дровы і рыдлёўку (відэа з камэраў 
назіраньня таксама паказвалі на 
брыфінгу ў СК).

Да таго ж у панядзелак 20 
траўня СК паведаміў, што на целе 
ў загінулага афіцэра ня выяўлена 
ніякіх пашкоджаньняў, акрамя 
стрэлу ў галаву з табэльнай 
зброі. Але ўсяго за тры дні да 
таго, 17 траўня, на сайце СК 
зьявілася іншае паведамленьне. 
У ім гаварылася, што ўвечары 
16 траўня пад Магілёвам было 
знойдзенае «цела 22-гадовага 
лейтэнанта міліцыі з прыкметамі 
гвалтоўнай сьмерці».

Урачыстае пахаваньне 
Яўгена Патаповіча адбылося 
раніцай 18 траўня, менш як 
праз двое сутак пасьля сьмерці. 
Пакуль невядома, ці будзе 
перакваліфікаваная заведзеная 
пасьля яго гібелі крымінальная 
справа. Бацькі таксама пакуль 
ніяк не камэнтуюць сьмерць 
сына.

https://www.svaboda.org

Хуткае пахаваньне, крымінальная справа па 
артыкуле за забойства, зьнішчаная вопратка і 
іншыя незразумелыя моманты гучнай справы.

Што ня так з афіцыйнай вэрсіяй пра самагуБства?

Знакамітая беларуская стабіль-
насьць зазнала чарговае 
выпрабаваньне. Калі ў краіне ўсё 
ціха і спакойна, то вонкава здаецца, 
што ў Беларусі поўны парадак, 
мір, справядлівасьць. Але стала 
ўжо правілам, нядобрай звычкай, 
што як толькі адбываецца нейкае 
незвычайнае здарэньне, дык адразу 
вылазяць на паверхню ўсе заганы 
існага аўтарытарнага рэжыму.

Галоўнай грамадзка-палітычнай 
падзеяй апошніх дзён стала справа 
аб гібелі супрацоўніка магілёўскага 
ДАІ Яўгена Патаповіча. На наступны 
дзень пасьля здарэньня на сайце 
МУС зьявіўся камэнтар: «Супрацоўнікі 
органаў унутраных спраў зробяць усё, 
каб тыя, хто зьдзейсьніў гэтае подлае 
злачынства, паўсталі перад судом. 
Пакараньне павінна быць адэкватна 
зробленаму».

У поўнай адпаведнасьці з гэтай заявай 
міліцыя краіны была мабілізаваная 
на пошукі злачынцаў. Пачаліся 

Карная акцыя супраць цыганоў — гэта дакладная ілюстрацыя 
функцыянаваньня паліцэйскай дзяржавы ў Беларусі.

гісторыя з цыганамі 
як люстэрка палітычнага рэжыму

нерухомасці сярэднявечнага ўкладу 
жыцця здолелі перайсці ў рэжым 
паскоранага і бесперапыннага 
развіцця. Гэты працэс і сталі называць 
мадэрнізацыяй. Хто не паспеў, той 
спазніўся — і неўзабаве сутыкнуўся з 
неабходнасцю даганяць.

Мадэрнізацыя, якая даганяе, — гэта 
мадэрнізацыя міжволі, гэта адказ 
лузераў на выклік Захаду, што пайшоў 
у адрыў, і праводзілася яна не «знізу» 
сіламі трэцяга саслоўя, а «зверху», 
згодна з дзяржаўнай разнарадкай.

Ці ёсць у АП і ўрада хоць нейкі 
шанец абраць праекты будучыні, 
якія б адпавядалі лепшым сусветным 
тэндэнцыям? Думаю, што мінімальны. 
Звярніце ўвагу, гаворка ідзе выключна 
пра новыя вытворчасці і тэхналогіі. 
Гэта традыцыя. Яна фармавалася 
стагоддзямі ў савецкі і дасавецкі час.

Пераймаючы тэхналогіі, улада 
адначасова рабіла гераічныя 
намаганні, каб адгарадзіць 
насельніцтва ад культурных 
дасягненняў Захаду, прадуктам якіх 
тыя тэхналогіі і з’яўляліся. Вынік 
такога аднабокага асваення праектаў 
будучыні быў прадэманстраваны на 
прыкладзе аб***ай каровы на ферме 
аграхолдынгу «Купалаўскі».

Нагадаю чытачам, што ініцыятарам 
мадэрнізацыі малочнай вытворчасці 
ў Беларусі ў 2012 годзе выступіў 
асабіста АП: «Я паставіў задачу 
пераўтварыць малочнатаварныя 
фермы ў малочнатаварныя комплексы. 
Адрозненне вы ведаеце: гэта захаванне 
поўнай тэхналогіі ўтрымання дойнага 
статку. Штучнае асемяненне, цэх 
сухастою, цэх раздою, цэх вытворчасці 
малака, сістэма водапаення, 
навозавыдалення, кармленне жывёлы 
— усё павінна быць па тэхналогіі! 
Вось што я ад вас хацеў! І даручыў 
у кожнай гаспадарцы ўзяць любую 
непрыдатную ферму і пераўтварыць 
у малочна-таварны комплекс». Нічога 
не магу сказаць наконт штучнага 
асемянення, але навозавыдаленню 
як элементу тэхналогіі поўнага цыклу 
ўтрымання дойнага статку спецыялісты 
аграхолдынгу «Купалаўскі» не далі 
рады, пра што і распавёў гораду і свету 
тэлеканал АНТ 26 сакавіка.

пра мух і катлеты
Мадэрнізацыі, якія даганяюць, 

што дыктуюцца знешнімі выклікамі, 
заўсёды натыкаюцца на дэфіцыт 
асобасных рэсурсаў. Гэты дэфіцыт 
дзяржава спрабуе кампенсаваць 
«вельмі жорсткай дыктатурай 
тэхналогій і вытворчай дысцыпліны». 
Пасланне–2019 гэту болевую кропку 
«беларускай мадэлі», натуральна, не 
абышло. Цытую: «Ніякай дэмакратыі 
і балбатні! На гэта павінны быць 
мабілізаваныя ўсе, пачынаючы ад 
кіраўніка гаспадаркі, спецыялістаў і 
заканчваючы нашай міліцыяй. Кажу 
пра гэта адкрыта. Яны там не справяцца 
з тымі праблемамі, якія сёння існуюць 
у вёсцы».

Парадак на ферме без міліцыі — 
дэмакратыя і балбатня. Гэта можа 
падацца дзіўным, але іншая форма 
парадку на зямлі АП добра вядомая. 
Не выпадкова ж ён прывёў прыклад 
з фермерамі, якія пастаянна просяць 
у яго зямлю, але адмаўляюцца ад 
сельгаспрадпрыемстваў, фермаў і 
збожжатокаў. А самае галоўнае — 
адмаўляюцца ад сацыяльнай нагрузкі 
ў выглядзе вёсак з людзьмі.

У выніку аб’яднаць у межах 
«беларускай мадэлі» эфектыўную 
вытворчасць і моцную сацыяльную 
палітыку не атрымліваецца. Між тым, 
рэцэпт такога аб’яднання даўно ні 
для каго не з’яўляецца таямніцай 
— і палягае ён у аддзяленні мух ад 
катлет. Кожны павінен займацца сваёй 
справай: бізнес — вытворчасцю, 
дзяржава — сацыяльнай палітыкай на 
грошы, якія пералічваюцца бізнесам у 
выглядзе падаткаў.

Аднак для дзяржавы, якой «ёсць 
справа да ўсяго», такі падзел 
непрымальны. Тут, як і ў выпадку з 
крыжамі ў Курапатах, яна адчуе сябе 
чужой на свяце жыцця, бо любая 
праява грамадзянскай самастойнасці 
ўспрымаецца як пагроза. Аднак 
менавіта грамадзянская актыўнасць 
і дазволіла пратэстанцкім краінам 
Паўночнай Еўропы вырвацца ў 
XVII–XVIII стагоддзях з застою 
Сярэднявечча.

(скарочана)
сяргей нікалюк

“новы час”

пагромы цыганскіх пасёлкаў, масавыя 
затрыманьні, зьбіцьцё тамтэйшых 
жыхароў. То бок у звычайным 
рэжыме міліцыя знайсьці злачынцу 
ня ў стане. Для расьсьледаваньня 
простага крымінальнага злачынства 
трэба амаль што ўводзіць у рэгіёне 
надзвычайнае становішча.

Невядома, колькі часу гэта 
працягвалася б, калі б 20 траўня 
не прагучала як гром сярод яснага 
неба заява Сьледчага камітэту, што 
асноўная вэрсія сьмерці супрацоўніка 
ДАІ ў Магілёўскай вобласьці — 
суіцыд.

Тое, што ў гэтую вэрсію не паверыць 
грамадзтва, было відавочна. Гэта 
пацьвердзіла рэакцыя ў сацыяльных 
сетках. Бо вельмі вялікі недавер да 
ўладаў увогуле і да праваахоўных 
органаў у прыватнасьці. Так было і 
пасьля вылучэньня афіцыйнай вэрсіі і 
судовага прысуду па справе тэракту ў 
менскім мэтро.

Але больш важна, што пасьля гэтай 

заявы Сьледчага камітэту адразу 
стаў больш выразна бачны ўвесь 
абсурд цыганскіх пагромаў. Гэта 
нагадвае вядомы анэкдот пра люльку 
Сталіна. Не знайшоўшы сваёй люлькі, 
правадыр адразу ж паскардзіўся 
Берыі. Люльку хутка знайшлі на 
другім баку стала. Але тым часам 
Берыя пасьпеў расстраляць некалькі 
чалавек, прычым усе яны прызналіся 
ў крадзяжы. Калі б заява Сьледчага 
камітэту пра суіцыд спазьнілася на 
некалькі дзён, не выключаю, што 
зьявіліся б прызнальныя паказаньні 
нейкіх небарак.

Тое, што адбылося пасьля гэтай 
трагедыі зь Яўгенам Патаповічам — 
проста клясыка паліцэйскай дзяржавы. 
МУС паводзіў сябе як акупацыйнае 
войска на тэрыторыі чужой краіны. 
Калі забіваюць вайскоўца, то ўсё 
насельніцтва вёскі бяруць у закладнікі, 
пакуль ня выдадуць вінаватых.

Нічога новага. Пасьля выбуху на 
Дзень Незалежнасьці ў 2008 годзе 
сілавікі таксама пахапалі шмат 
людзей. Тое ж самае было пасьля 
тэракту ў менскім мэтро ў 2011 г. Калі 

пачаліся масавыя акцыі пратэсту 
недармаедаў у 2017 годзе, то немалая 
колькасьць людзей была затрымана ў 
справе «Белага легіёну». Стандартная 
лёгіка паліцэйскай дзяржавы: 
спачатку нахапаць шмат грамадзян, 
каб прадэманстраваць кіраўніцтву 
сваю стараннасьць, а ўжо потым 
разьбірацца, хто вінаваты, а раптам 
хто прызнаецца.

І рэпрэсіі супраць пэўных сацыяльных 
групаў — таксама не навіна. У 1990-я 
гады пасьля вулічных акцый апазыцыі 
міліцыя хапала беларускамоўных. 
У 2000-х гадах перасьледавалі 
пратэстанцкія супольнасьці. У 2005 
годзе шчамілі чальцоў Саюзу палякаў. 
Пасьля 19 сьнежня 2010 году ўлады 
правялі дэманстратыўна-паказальны 
пагром апазыцыі. Пэрыядычна 
ладзяцца аблавы на прадстаўнікоў 
ЛГБТ-супольнасьці.

Цяперашняя карная акцыя супраць 
цыганоў — гэта дакладны індыкатар 
банальнасьці зла ў беларускім 
варыянце.

валер карбалевіч
“радыё свабода”

аЗбука паліТалоГіі

Речь нового президента оказалась 
настолько яркой, что многие 
собравшиеся скандировали 
«Молодец!», а некоторые зрители, как 
было видно по трансляции, смахивали 
слезу умиления.

Что же такого особенного сказал 
Зеленский? «Салiдарнасць» приводит 
наиболее интересные цитаты.

о своей победе на выборах
— Сегодня каждый из нас — 

президент. Это не моя, это наша общая 
победа. Каждый из нас присягнул на 
верность Украине. Каждый из нас 
погиб на Донбассе. Каждый день мы 
теряем каждого из нас. Каждый из 
нас переселенец и «заробитчанин», 
каждый из нас — украинец. Мы 
должны быть едины, ведь только тогда 
мы сильны.

о возвращении украинцев
— Сегодня во всем мире живет 65 

миллионов украинцев. Я обращаюсь ко 
всем, кто живет в Европе, Азии, Южной 
и Северной Америке и Австралии. Всем, 
кто готов строить новую, успешную 
и сильную Украину, я с радостью дам 
украинское гражданство. Вы должны 
ехать в Украину домой, а не в гости. И 
привезите с собой, пожалуйста, свой 
опыт и знания.

о войне на донбассе
— Наше самое первое задание — 

прекращение огня на Донбассе. Ради 
того, чтобы наши герои больше не 
погибали, я готов на все. Готов терять 
свою популярность и рейтинги. Если 
будет надо, готов потерять свою 

должность, чтобы только наступил 
мир. Не теряя наши территории. 
Никогда. Не мы начали эту войну, 
но нам ее заканчивать. Мы готовы к 
диалогу, но (переходит на русский) я 
уверен, что первым шагом для начала 
этого диалога станет возвращение 
всех украинских пленных.

о портретах президента
— Я очень хочу, чтобы в ваших 

кабинетах не было моих изображений, 
не было моих портретов. Потому что 
президент — это не икона, не идол. 
Президент — это не портрет. Повесьте 
туда фотографии своих детей! И перед 
каждым решением смотрите им в 
глаза

о требованиях к раде
— Я очень вас прошу принять 

закон об отмене депутатской 
неприкосновенности, закон 
об уголовной ответственности 
за незаконное обогащение... 
Многострадальный избирательный 
кодекс... У вас на это будет два 
месяца до досрочных парламентских 
выборов. Я распускаю Верховную Раду 
VIII созыва.

об обещании народу
— И напоследок, очень коротко. 

Дорогой народ. В течение своей жизни 
я пытался делать все, чтобы украинцы 
улыбались. Я так чувствовал сердцем, 
это была не только моя работа, правда. 
Это была моя миссия. Следующие пять 
лет я сделаю все, украинцы, чтобы вы 
не плакали. Спасибо.

https://gazetaby.com

В ходе церемонии инаугурации, которая прошла 20 мая 
в Киеве в зале Верховной Рады Украины, Владимир 
Зеленский сделал несколько неожиданных заявлений, 
которые заставили аплодировать украинцев, собравшихся 
в правительственном квартале.

как зеленский 
заставил украинцев 
плакать от радости

украіна


